
Ontdek God se Plan vir jou Lewe – Deel 5

1. Strategiese beplanning

 “Strategic planning is the key to warfare; to win, you need a lot of good counsel.“ Prov 24:6 (MSG)  
 “ A successful enterprise is BUILT by WISE PLANNING, becomes STRONG by common sense, and PROFITS wonderfully by keeping abreast of FACTS.” Prov 24:3-4 (TLB)
2. Waarom moet ons beplan?

Dit is eintlik vanselfsprekend dat 'n gebrek aan beplanning daartoe kan lei dat ons God se plan vir ons lewe totaal kan mis. Sonder 'n plan weet ons nie waarheen ons op pad is nie en word die besluitnemingsproses al meer ingewikkeld en tydrowend. Iemand het eendag die stelling gemaak dat spanning ("stres") die gevolg is van onafgehandelde gedagtes of besluite. As ons oor dié gedagte nadink, kan ons die afleiding maak dat proaktiewe beplanning tot minder spanning, meer tyd en 'n groter moontlikheid vir sukses sal lei. 

Daar word ook met reg gesê: "Jy kan nie 'n teiken tref wat jy nie kan sien nie" en "Wat nie beplan word nie, word nie gedoen nie". 

3. Wat behels beplanning? 

Die beplanningsproses, hetsy vir 'n onderneming of persoonlik, kan vergelyk word met die opstel van 'n reisplan. Die proses begin met die eindbestemming en werk daarvan terug na die fyner besonderhede. Dit behels onder meer waarheen ons op pad is, hoe ons daar gaan kom en hoeveel brandstof en toebroodjies ons nodig sal hê. 

4. Strategiese beplanning 

Strategiese beplanning is gewoonlik die proses waartydens 'n visie (waarheen en waarom), missie (hoe) en strategie (wat, wie en wanneer) bepaal word oor ŉ lang tydperk. Sonder 'n duidelike visie van ons eindbestemming en rede waarom ons daar wil uitkom, kan planne nie gemaak en motivering nie gevind word om daar uit te kom nie. 

Indien ons weet waar ons nou is en waar ons wil wees, kan die reis of missie bepaal word. Die strategie sal dan volg wat lang en kort termyn van aard sal wees.
Strategiese beplanning is nie net vir 'n onderneming van waarde nie. Dit is selfs vir ons persoonlike lewens nodig. 



Persoonlike strategiese beplanning soek antwoorde op vrae soos: 
· Waar wil ek oor drie jaar wees, wanneer gaan die kinders uit die huis wees of wanneer gaan ek aftree? 
· Wat is ons gesin se kernwaardes? 
· As ons antwoorde hierop gevind het, volg strategieë, doelwitte en prioriteite spontaan. 

As ons 'n duidelike visie het van waarheen ons op pad is met 'n ondersteunende missie, word besluitneming makliker. Daardeur word spanning verlig en innerlike vrede en doelgerigtheid bevorder.

1. Langtermynbeplanning – langer as ŉ jaar 

In die verlede was langtermynbeplanning vir die volgende vyf tot tien jaar gedoen. Snel veranderende omstandighede, tegnologiese ontwikkeling en die beskikbaarheid van inligting bring mee dat beplanning langer as drie jaar vooruit baie moeilik geword het. 
Langtermynbeplanning wat die visie ondersteun en wat gereeld (minstens jaarliks) geëvalueer word, help om te verseker dat korttermynbeplanning en optrede tot die verwesenliking van die visie bydra. Tydens die besluitnemingsproses of nuwe sake wat aangepak moet word, moet geëvalueer word of die aksie 'n bydrae tot die visie sal lewer. 

2. Korttermynbeplanning (Deel van 4 van Ontdek God se plan vir jou lewe)

Enige beplanning vir 'n tydperk van 'n jaar of korter kan as kort termyn beskou word. Korttermynbeplanning sluit onder meer jou maandelikse begroting, kontantvloei en aksieplanne in om die doelwitte wat vir die volgende areas in jou lewe gestel is te  volbring:



Die kort termyn planne moet die langtermynplan ondersteun. Dit maak nie sin om op die kort termyn iets te doen wat ons langtermynplan en uiteindelik die verwesenliking van ons visie benadeel nie.  Die afwesigheid van 'n langtermynplan kan veroorsaak dat ons verkeerde korttermyn besluite neem. Die gevolg is finansiële skade, spanning en frustrasie. 

3. Daaglikse beplanning (tyd)

Daar is soveel take en dinge wat op ons tyd aanspraak maak dat ons soms nie weet waar om te begin nie. Ons kan nie tyd "maak" nie, maar deur proaktiewe tydbestuur kan ons wel tyd bespaar of opsy sit om by belangrike dinge uit te kom. Elke persoon moet vir homself uitmaak wat belangrik is. 

Die afwesigheid van tyd vir beplanning in ons skedule is die rede waarom daar nie beplanning gedoen word nie. Wat sê ek nou eintlik? Beplan om te beplan. 

7.1 Hoe om tyd te bestuur 

[image: 003501]Daar kan met behulp van 'n skets (FIGUUR 1) verduidelik word hoe om tyd te bestuur sodat ons meer tyd tot ons beskikking kan kry vir die dinge wat regtig saak maak. Begin deur 'n dagboek aan te skaf waarin elke dag vooruit beplan word en bepaal wat vir u of vir die sukses van die onderneming belangrik is. Dinge of take wat ons dae vul is gewoonlik 'n kombinasie van twee van die volgende:
· Dringend 
· Belangrik 
· Nie dringend nie
· Nie belangrik nie. 

Navorsing het getoon dat net 20% van wat ons doen, 80% van die totale resultaat lewer. Met ander woorde, 80% van die take wat ons doen, lewer net 'n 20%-bydrae tot die eindresultaat. Dit staan bekend as die 80/20- of Pareto-beginsel. Ons kan uit hierdie beginsel aflei dat ongeveer 80% van die goed wat ons doen of wat ons dag vol maak, minder belangrik is. Die kuns is dus om uit te vind watter take (net ongeveer 20%) die grootste bydrae tot sukses sal lewer. Meet elke taak aan die hand van belangrikheid en dringendheid en plaas die taak dan in die kwadrant (FIGUUR 1) waarin dit pas. Met dié inligting kan ons dan besluit hoe ons met elke taak gaan handel.

Na gelang van die kwadrant waarin die taak geplaas is, kan ons een van vier optredes vir elke taak kies:
· Nie belangrik nie en nie dringend nie: Verwyder die taak uit jou skedule. Dié taak is 'n tydverkwister. Neem sorg dat sulke take nie weer die skedule vul nie. 
· Nie belangrik nie, maar dringend: Delegeer die taak na betroubare hulp of handel dit so gou as moontlik af. Indien die taak baie tyd in beslag neem en gereeld gedoen moet word en u nie hulp het aan wie dit gedelegeer kan word nie, behoort die aanstelling van hulp oorweeg te word. 
· Belangrik, maar nie dringend nie: Herskeduleer die taak as jy nie nou tyd daaraan kan afstaan nie, maar moet dit nie net onbepaald uitstel nie. Beplanning en gesinsaktiwiteite is so 'n tipe taak. 
· Belangrik en dringend: Gee dadelik jou onverdeelde aandag daaraan. 

Onthou om altyd tyd vir selfontwikkeling / versorging, jou huweliksmaat en gesin in te ruim. Die vrug daarvan sal al u verwagtings oortref. Moenie toelaat dat dringender dinge al jou  tyd in beslag neem nie. 

Beplanning moenie iets wees wat ons een keer per jaar doen, maar behoort 'n lewenswyse te word sodat ons met meer selfvertroue, minder spanning en 'n groter kans op sukses elke nuwe dag kan aanpak.

4. Begin nou

Stap 1 – Dink langtermyn

In elke area in jou lewe soos hieronder gelys vra jou self hoe sien jy jouself oor 1, 3, 5 en 10 jaar.  Gebruik die aangehegte matriks en bepaal jou langtermyn doelwitte.

Stap 2 – Begin nou beplan

Gebruik verlede week se beplanning tesame met Aanhangsel B en maak die nodige verstellings wat nodig is om jou langtermyn doelwitte te bereik.

Stap 3 – Evalueer en hersien jou kort termyn doelwitte 
 
Hersien jou doelwitte ten minste elke ses maande en maak die nodige aanpassings waar nodig.



Leef om te leer


Leef om lief te hê


Self ontwikkeling 


Stokpertjies


God


Leef om te  gee


Leef om te lewe


Huwelik


Familie


Vriend/vyand


Finansies


Werk / Skool


Ontspanning


Gesondheid


Gemeenskap / kerk


Tiende / Offer

Figuur 1. Die beplanningstabel.

